
9-dars Musiqa tili

Quvnoq ritmlar

Po‘lat Mo‘min she’ri,
Nadim Norxo‘jayev musiqasi

Sen ham kelib o‘ynasang-chi,
Xijolatga qo‘ymasang-chi.
Tipratikan, tipratikan,
O‘yinga tush dikang-dikang.

Musiqa nafaqat kuylar, balki bizni harakatga keltiradigan, 
qarsak chalishga va hatto tabassum qilishga undaydigan 
ritmlar hamdir. Ritmlar yomg‘ir tomchilarining chertishidan 

tortib, to qadam tovushlarigacha tevarak-atrofimizni qurshab olgan.
Quyida biz tipratikanlar haqida kuylangan quvnoq qo‘shiq bilan 

tanishamiz. Ushbu qo‘shiq juda sho‘x-shodon bo‘lib, barchani 
raqsga chorlaydi.

tipratikan
O‘ynasang-chi,

1

•	 Ushbu qo‘shiq qanday kayfiyatga ega: quvnoq yoki  
g‘amgin?

•	 Qo‘shiq ritmi qanday? 
•	 Qo‘shiqda nima uchun “Kiyib olgin qalin chopon” deyilgan?
•	 Ushbu qo‘shiqni qanday xatti-harakatlar bilan ko‘rsatish  

mumkin?

Qo‘shiqni yod oling va uni sinfingiz bilan 
birgalikda ijro eting. 

9-darsMusiqa tili

Asta o‘zim o‘rgataman,
Qo‘ling ushlab o‘ynataman.
Tipratikan, tipratikan,
Kel, o‘ynaymiz dikang-dikang.

4

2 Nega hamma yog‘ing tikan,
Kiyib olgin qalin chopon.
Tipratikan, tipratikan,
O‘yinga tush dikang-dikang. 

3 Qarab turgin, o‘yin tushay,
Qushday uchay, qushday uchay.
Tipratikan, tipratikan,
O‘yinga tush dikang-dikang.

